Ambasada McCulley Ya RoKki Tsofaffin

Daliban Shirin Musaya Da Su Kasance
“Jakadu”

Ambasada Terence McCulley ya bayyana cewa, bisa ga irin yadda Nijeriya
take da tsofaffin daliban Shirin Musayar Dalibai na Kasar Amirka, har dubu
biyar, wadanda suka Kunshi manyan mutane irin su Shugaban Hukumar
Zabe ta Kasa, (INEC), Farfesa Attahiru Jega, da Gwamna Adams
Oshiomhole, na Jihar Edo, da kuma tsohon Mataimakin Shugaban Kasa,
Alex Ekwueme, Nijeriya na iya zama wata mashahuriya wajen inganta
kawo zaman lumana da wadata a dukan daukacin nahiyar Afrika. Ambasada
McCulley, yana jawabi ne, a wani taron farko na tsofaffin daliban, da aka
yi a garin Abuja, game da taken: “Bikin Hadin Kan Shirin Musayar Dalibai
Na Amirka Dangane da Shugabanci da Reno da Bayar da Agaji da kuma
inganta harkokin matasa, a Nijeriya,” na ranar 26 ga watan Satumba. Taron
ya fara ne, a ranar 25 ga watan na Satumba da tsofaffin daliban har 500, da



suka halarce shi.

Wadanda suka halarcin taron ‘yan Nijeriya ne, da suka halarci shirye-
shiryen musayar dalibai, da Ofishin Harkokin Ilmi da Al’adu, (ECA), na
Gwamnatin Amirka ke bayar da kudaden gudanar da shi. Wannan musayar
ra’ayoyin ta inganta fahimtar dake tsakanin jama’ar Kasar Amirka da
jama’ar sauran Kasashe. Akwai tsofaffin daliban wannan shirin na ECA,
fiye da miliyan daya, a dukan fadin duniya, wadanda suka Kunshi
shugabannin Kasashe 330, da masu lambobin yabo na duniya har 48, da
manyan jami’an hukumomi, da manyan jami’an jami’o’i, da jama’ar da
suka sadaukar da rayuka, wajen inganta harkokin jama’arsu.

A lokacin wannan bikin, an bayyana sunayen wadanda suka samu Kananan
kudaden rance, har su tara. An kuma gudanar da wata Karamar gasa, a
tsakanin tsofaffin daliban, kuma wadanda suka samu galaba, an zabe su,
don samun tallafin halartar taron. Ambasada McCulley ya ce, “Ofishin
Jakadancin Kasar Amirka, ba yana son bayar da wata kyauta ba ne, ga wad
anda suka samu kyaututtukan, amma, don ci gaban irin dangantakar da
muke da ita, wadda ta somo, lokacin da ku ka yi tattaki zuwa Kasar ta
Amirka, na ‘yan makonni ko watanni, don halartar Shirin Musayar, a Kasar
Amirka.” Kyaututtukan da aka bayar sun zarce Naira miliyan bakwai.

Biyu daga cikin kyaututtukan da aka bai wa wadanda aka zaban, sun hada
da ayyuka biyu na gurbin Karo ilmi na Fulbright, ga Dokta Joshua Olalekan
Ogunwole da Dokta Hussaina Joan Makun; wadanda suka hada gwiwar
inganta harkokin koyar da ayyukan noma ga matasan Jihar Kaduna. A Kalla
matasa 120 za su san masaniyar dabarun zamani na shuka iri, da kuma
dabarun kiwon Kudan zuma. Har ila yau, hadin gwiwar Shirin BunKasa
Aikin Noma, na Jihar Kaduna, da Cibiyar Nazarin Harkokin Aikin Noma ta
Zaria, za su horar da matasan. Sauran aikin da aka zaba shine na kiwon
kifi, da aka toshon Dalibin Shirin Fulbright na 2009, Afeez Adeniran tare
da taimakon wadansu tsofaffin Daliban Shirin Bold Leader, suka
tsara. Aikin na bukatar taimaka wa, a aKalla matasan Jihar Kano, marasa
aikin yi su 20, koyon dabarun kiwon kifi. A cikin watanni 10, masu halartar
shirin, kan kiwon tarwada, za su san dabaru da kuma harkokin kasuwancin,
don tabbatar da dorewar sana’arsu.

Ambasada McCulley ya bar masu halartar taron da wannnan tunanin, inda
ya ce: “Ina son da ku yi tunani game da makomar Kasarku. Ya kamata ku
hada hannu da tsofaffin daliban, wajen inganta ayyukan da za su taimaka



wa matasan Nijeriya.”



